
نەوزاد هادی پارێزگاری هەولێر:

نەبوونی شوێنی نیشتەجێبوون
هۆكارێكە بۆ جیابوونەوەی هاوسەران

ئەمساڵ یەكەی نیشتەجێ بۆ كرێچی 
دروست دەكرێ

خزمەتگوزاریەكان دەگەیەنینە 
سەرجەم ئەو ناوچانەی 
كە تا ئێستا 
خزمەتگوزاریان 
نەگەیشتۆتێ

لار 
سا

یار
: د

 ئا

لەگ������ەڵ هەبوون������ی كۆمەڵێك باڵەخانە بۆ نیش������تەجێبوون هەروەها ڕۆژ بەڕۆژ كۆمەڵێك خانوو ڤێ������ا و باڵەخانە لەلایەن چەند 
كۆمپانیایەكەوە دروس������ت دەكرێت بۆئەوەی كێشەی نیشتەجێ بوون كەم ببێتە، بەڵام گەر سەیربكەین ڕۆژ بەڕۆژ ڕێژەی تەڵاق 
زیاد دەكات و بەپێی ئاماری دادگای گش������تی هەولێر لەساڵی ڕابردوو لەماوەی 9 مانگ 121 حاڵەتی تەڵاق هەبووە لەسەر 
نەبوونی ماڵی جیا، توێژەرانی ئابووری و كۆمەڵایەتی هۆكارەكەی بۆ نەبوونی ش������وێنی نیش������تەجێبوون و باری ئابووری و 

لەگەڵ یەك نەگونجاندن دەگەڕێننەوە. 

پێوەندی���دارەوە  لایەن���ی  خەمس���اردی  بەه���ۆی 
بەداخ���ەو گرفتی نیش���تەجێبوون ڕۆژ ل���ەدوای ڕۆژ 
لەزیادبوونە، لەكاتێكدا چەندین پارەی جۆراوجۆر 
بۆئەم مەبەس���تە تەرخانكراوە، هۆكاری س���ەرەكی 
زۆربوونی گرفتی نیشتەجێبوون بۆئەوە دەگەڕێتەوە 
كە تائێس���تا لەهەرێمی كوردس���تان شێوازێكی زۆر 
نادادپەروەرانە هەیە بۆسیس���تەمی نیشتەجێبوون، 
بۆنموون���ە هەر نووس���ینگەیە و بەئ���ارەزووی خۆی 
نرخ لەس���ەر كرێی خان���ووەكان دادەنێ���ت و یاری 

بەنرخەكان دەكات.

هەنار عەلی توێژەری ئابووری:

نەبوونی شوێنی نیشتەجێبوون چ گرفتێك 
دروست دەكات؟

 كێشەی نیشتەجێبوون گرفتێكی زۆر گەورەیە 
بۆ كۆمەڵگە بەتایبەتی بۆ ئەو كەس������انەی كە 
تازە دەچنە نێو پرۆسەی هاوسەرگیریەوە، ئەمە 
بۆچوون������ی هاناعوس������مان�ە و دەڵێت »چونكە 
هەتا ئەمڕۆ بەش������ێكی زۆر ل������ەو گەنجانەی 
كە دەیانەوێت خێزان پێكبهێنن ناتوانن ماڵێكی 
سەبارەت  دروس������تبكەن.  بۆخۆیان  س������ەربەخۆ 
بەو ڕێژەیەی ك������ە 121 حاڵەتی جیابوونەوەی 
خێزانی هەبووە لەس������ەر ماڵی جی������ا تەنیا ئەو 
كەس������انە دەگرێتەوە كە ئێستا لەدادگا و دوای 
مارەكردن بەهۆی كێش������ەی نیش������تەجێبوونەوە 
تووش������ی تەڵاق هاتوون، ئەگەر سەرژمێرییەك 
بۆ ئەو كەس������انە بكەین كە بەهۆی كێش������ەی 
نیشتەجێبوونەوە نەیانتوانیوە بچنە نێو پرۆسەی 
هاوسەرگیریەوە، ڕەنگە بەهەزاران بێت ژمارەی 
ئەو كەس������انەی لەكاتی دەستگیرانیدا بەهۆی 
كێشەی نیش������تەجێبوونەوە جیابوونەتەوە و زۆر 

زیاترە لەوەی كە ئێمە باسی لێوە دەكەین«. 
چی بكرێت بۆئەوەی كێشەی نیشتەجێبوون 

كەم بكرێتەوە؟
حەیدەر مستەفا سەبارەت بەوەی لەساڵی 2012 
تاچەند دەتوانرێت گرفتی نیش������تەجێبوون بنبڕ 
بكرێت وتی »بەڵ������ێ، بەمەرجێك ئەگەر وەكو 
تیمێك بیر لەچارەسەری كێشەی نیشتەجێبوون 
بكەینەوە ئەوكات دەتوانین بەتەواوەتی ئەم كێشەیە 
بنبڕبكەین. بەڵام بەداخەوە تاڕاددەیەك ئەو بابەتە 
نەبووەتە بەشێك لەكارەكانی حكومەتی هەرێمی 
كوردستان، لەبەر ئەوەی كێشەی نیشتەجێبوون 
پێوەندیدارە بەچەندین وەزارەتی جیاجیا بۆ نموونە 
)وەزارەتی شارەوانی، وەزارەتی ئاوەدانكردنەوە و 
دەستەی وەبەرهێنان( و چەندین لایەنی كەرتی 
تایبەت و ڕێكخراوەكانی كۆمەڵگەی مەدەنی، 

ئەگەر هاتوو ئێمە هەموومان لە دەوری مێزێك 
دابنیش������ین و بزانین كولفەكەی و ش������ێوەكەی 

چەندە و كی سوود مەندەبێت لەو پرۆژانە«.
حەیدەر مس������تەفا پێش������یوایە تائێستا نەتوانراوە 
سوود لەپرۆژەكان ببینرێت. هەروەها حكومەتی 
دیاریكراو  بەمیكانزمێك������ی  دەتوان������ێ  هەرێم 
ش������ێوازی بازرگانی ك������ردن بەنیش������تەجێبوون 
كەمبكاتەوە، بەڵام بەداخەوە خەڵكانێك ئەمڕۆ 
بازرگانی بەو مەس������ەلەیەوە دەكەن، تائێس������تا 
بۆیە  تەواوی������ان بكەن،  نەتوان������راوە كۆنترۆڵی 
پێویستە لەسیس������تەمی داهاتوودا زۆر بەوردی 
كاری لەس������ەر بكرێت، بەش������ێوەیەك بتوانرێت 
بزانین كێ پێویستی بەنیشتەجێبوونە، واتا ئێمە 
بزانین كە ژمارەی دانیشتووانی هەرێم ساڵانە 
س������ەدا س������ێ زیاد دەكات، واتا دەبێت حسابی 
زیادبوونی دانیشتوان بكەین بۆئەوەی كێشەكە 

كەم بكەینەوە. 
ئەمساڵ بەنیازی دروست كردنی چەند 

باڵەخانەیەكی نیشتەجێ بوونین بۆ كرێچیەكان
ن������ەوزاد ه������ادی پارێزگای هەولێر س������ەبارەت 
بەگرفتی نیشتەجێ بوون دەڵێت »گەر سەیری 
نەخشەی ش������اری هەولێر بكەیت ئەو گۆڕانە 
زۆرەی لەدوای ساڵی )2004( بەخۆیەوە دیوە 
لەدروستكردنی یەكەی نیشتەجێبوون هۆكارێك 
بووە بۆئەوەی تاڕاددەیەك گرفتی نێشتەجێبوون 
كەمبكات������ەوە. لەهەمانكاتدا ئ������ەو بەرفراوانیە 
زۆرەی هەولێر لەچەندین لاوە بەخۆیەوە بینیوە و 
خەڵكی تری عێراقیش ڕوویان لەهەولێر كردووە 
و خەڵكێكی زۆریش لەهەولێر نیش������تەجێبوونە، 
لەبەر ئەم������ە حكومەت نزیكەی س������ەد هەزار 
پارچە زەوی بەسەر سەرجەم چین و توێژەكانی 
نێو كۆمەڵدا دابەشكردووە، بەماوەیەكی زۆر كەم 
هەنگاوێكی  گەیاندراوەتێ.  خزمەتگوزاریشی 
تر بۆچارەسەری گرفتی نێشتەجێبوون لەقەزاو 
ناحیەكاندا بوو ئەویش 

بەدابەشكردنی هەژدە هەزار پارچە زەوی بەسەر 
كرێچیەكانی قەزاو ناحیەكاندا كە كاتی خۆی 
بەڕێز)نێچیرڤ������ان بارزانی( ئەم دەس������تەڵاتەی 
زەوی  بۆدابەشكردنی  پارێزگارەكان  بەخش������یە 
بۆ چارەس������ەری گرفتی  ناحی������ەكان  لەقەزاو 
نێش������تەجێبوون لەو قەزاو ناحیانەی كە كێشەی 

نیشتەجێ بوونیان هەیە«.
پارێزگای هەولێر ئەوەشی خستەڕوو »هەموو 
ئ������ەم پرۆژان������ەش كەبەه������اوكاری س������ندوقی 
نیشتەجێبوون كران و حكومەت توانی لەچەندین 
پرۆژەی فراوان لەپارێزگای هەولێر وەك شاری 
لاوان و ئایندە كە حكومەت بڕی بیست و پێنج 
هەزار دۆلاری بەهاووڵاتیان دا و بەشێكی زۆر 
لەهاووڵاتیان لێی سوودمەند بوون، بێگومان ئەم 
هەنگاوانە هەمووی بۆ كەمكردنەوەی گرفتی 
پرۆژەی  بێگومان چەندی������ن  نیش������تەجێبوونە، 
تریش بۆ ئەمس������اڵ دەست بەدروستكردن كراوە، 
لەوانە ژمارەیەكی زۆر شوقە لەنێوان كەسنەزان 
و بنەس������اوە دەستكراوە بەدروس������تكردنیان كە 
هەمووی������ان بۆخەڵكی ه������ەژار و كەمدەرامەت 
دەب������ن و لەگ������ەڵ تەواوبوونی������ان بەس������ەریاندا 
داب������ەش دەكرێت، ئەمە س������ەرەڕای ئەوەی بەم 
نزیكانە پرۆژەی كۆریی������ەكان كە كارگەیەكی 
دروستكردنی كەلوپەلەكانی كۆریەكانەو لەگەڵ 
تەواوكردنیدا بەسەر هاووڵاتیان دابەشدەكرێت«.
سەبارەت بەچارەس������ەرێك بۆكرێچیەكان نەوزاد 
هادی وتی »ئەمس������اڵ بەنیازی دروستكردنی 
ش������وقەیەك دەبین، دابەشدەكرێت بەسەر خەڵكی 
كەمدەرامەت، بەتایبەتی كرێچیەكاندا. بێجگە 
لەمەش ئەمساڵ بەهاوكاری وەزارەتی شارەوانی 
زەویەكانی  بگەیەنینە  خزمەتگوزاری  بەنیازین 
هەشتی حەسارۆك و س������ەرجەم ئەو ناوچانەی 
نەگەیشتۆتێ،  خزمەتگوزارییان  تائێس������تا  كە 
بەمەش ئیتر كێشەی نیش������تەجێبوون چارەسەر 

دەبێت«.

ئێس����تا هی����چ ئافرەتێ����ك لەگ����ەڵ ماڵ����ی خەزووری����دا ن����اژی، 
بەپێچەوانەوە ڕەنگە س����اڵانی ڕاب����ردوو ماڵ هەبووبێت، ئەگەر 
دوور نەڕۆین چەند ساڵێك لەمەوبەر كە كچ شووی دەكرد تەنیا 
یەك ژووریان لەماڵی خەزووریدا دەدایە زۆر بەلاشیەوە ئاسایی 
بوو، چونكە مرۆڤەكان س����ادەو س����اكاربوون بەئاس����انی پێكەوە 
دەژیان، كەچی ئێستا ئەوەی گرفتی بۆ هەموومان دروستكردووە 
ئەوەی����ە هەركچێك كە دەچێتە نێو پرۆس����ەی هاوس����ەرگیریەوە 
ڕاس����تەوخۆ داوای ماڵی جیا دەكا، ئەوەی گرفتە ڕەنگە زۆرجار 
ئ����ەو ك����وڕە نەتوانێت ماڵەك����ەی بۆجیابكات����ەوە، لەئەنجامدا 
دەبێت����ە هۆی ت����ەڵاق. لەبەر ئەوە ئەگەر س����ەیر بكەین ڕێژەی 

تەڵاق زۆر زیادی كردووە.

ل���ەم م���اوە كورت���ەدا توانیمان هەن���گاوی جددی 
بنێین بۆچارەس���ەری ئەم كێش���ەیە، ئەمەش بەو 
بەرنام���ە وردەی ك���ە لەم چەند س���اڵەی دواییدا 
ئەنجامم���ان دا، دەس���تەی وەبەرهێن���ان توان���ی 
مۆڵەت بەنزیكەی هەش���تاو پێن���ج هەزار یەكەی 
نیش���تەجێبوون بدات كە نزیكەی بیست هەزاریان 
تایبەت بوو بەسندوقی نیشتەجێبوون، ئەگەر ئەم 
یەكەی نیش���تەجێ بوونان���ە هەموویان تەواوبن، 
ئەوا تاڕاددەیەك كێشەی نیشتەجێبوون چارەسەر 

دەبێت«.

حەیدەر مستەفا بەڕێوەبەری گشتی وەبەرهێنان:هانا عوسمان توێژەری كۆمەڵایەتی:

رەدووكەوتن دیاردەیەكی جیهان�یە 
لە كوردستانیش بوونی هەیە

باد
ەها

- م
ڵان

گو
یش

وڕە
ن ق

ەرا
كام

س 
ەڵنا

ۆم
: ك

ژی
رتا

یپۆ
رەدووكەوتن، وەدووكەوتن، رڤین، هەڵگرتن و چەندین دەس������تەواژەی تر ب������ەو چەمك و زاراوانە دەڵێن كە بە ر

مانای دیاردەیەكی كۆمەڵایەتی دێن كە لەودا دوو جەمسەری ژیان و واتە ژن و پیاو بۆ پێكهێنانی ژیانی 
هاوبەش و پێكهێنانی پرۆس������ەی هاوس������ەرگیری پەنای بۆ دەبەن. وشەی رەدووكەوتن كە رەنگە لە وشەی 
»وەدووكەوتن« كە هەندێك ناوچە ئەم دیاردە كۆمەڵایەتییە هەر بەو ناوە ناوی دەهێنن، هاتبێت. چونكە لەم 
كردارەدا ژن وەدوای پیاو دەكەوێت. یان رەنگە وشەی رەدووكەوتن لە مانای رەوكردنیش هاتبێت، كە ئەویش 

هەر ئەم مانایە دەبەخشێت. 

كرداری ڕەدووكەوتن بەو مانایە دێت، كە كچ 
یان ژنی خاوەن هاوسەر لەكاتێكی دیاریكراودا 
پێك������ەوە لەگەڵ ئەو كوڕە یان ئەو پیاوەی كە 
بەنی������ازە ژیانی هاوبەش������ی لەگەڵ پێكبێنێ 
ڕادەكەن بۆ ش������وێنێكی زۆر دوور لەشوێنی 
ماڵباتیان دەڕۆن. ئ������ەم دیاردەیە وانەبێ هەر 
لەكۆمەڵگ������ەی كوردەواری������دا زەق و بەرچاو 
بێ، لەزۆربەی كۆمەڵگەكانی ڕۆژهەڵات و 
هەروەها بەشێكی زۆری ئەفریقا بوونی هەیە 
و تەنانەت لەكۆمەڵگە پێشكەوتووەكانیش������دا 
ئەمریكاش  ئەوروپا و  لەهەردوو كیش������وەری 

مێژووی خۆی هەیە.
بەهەم������وو  ك������ورددا  لەن������او كۆمەڵگ������ەی 
پارچەكانی كوردس������تانەوە، ئەم دیاردەیە كەم 
و زۆر بوونی هەبووە و هەیە، بەڵام لەهەركام 
لەبەش������ەكانی كوردس������تاندا بەجۆری جیاواز 
لەگەڵ ئەنجامدەران������ی كرداری ڕەدووكەوتن 
جووڵاونەتەوە، لەكوردستانی باشوور )عێراق( 
هی������چ كاتێك و لەهی������چ زەمەنێكدا كرداری 
ڕەدووكەوتن بێ توندوتیژی نەبووە و هەمیشە 
لەڕیزی قێزەونترین ئاكار داندراوە و بەمانای 
لەكەداربوونی ش������ەڕەف سەیر كراوە، هەربۆیە 
ڕەدووكەوتن  ك������رداری  ئەنجامدەری  هەردوو 
بەتوندترین شێوە سزا دراون، تەنانەت جار هەبووە 
ڕەدووكەوتن  ك������رداری  تێپەڕبوونی  مەودای 

بیس������ت ساڵ و زیاتریش������ی خایاندووە، بەڵام 
هیچكاتێ������ك ئەم دیاردەیە یان بەواتای خۆیان 
ئ������ەم لەكەداربوونی ش������ەڕەفە لەبیرنەچۆتەوە 
و لەزەینییەت������ی تاكی ماڵبات������ی ڕەگەزی 
نێرێنەی ئەو ماڵە  ماوەتەوە و بەردەوام بۆ ئەو 
نەوە و وچ������ەی نێرینەی ماڵباتەكەیان خۆیان 
دووپات كردۆتەوە كە لەسەردەمی هەڵگرتن و 
یان  ئەوان هێشتا ساوابوونە  ڕەدووكەوتنەكەدا 
هەر لەدایك نەبوونە، یانی دیمەنی كردارەكە 
ب������ەردەوام لێدراوەتەوە. هەربۆیە  وەك فیلمێك 
لەدوو چیرۆك������ی تراژیدیای فۆلكلۆری كە 
لەناوچەكانی باشووری كوردستاندا ڕوویانداوە 
»خەج و سیامەند« و »محەمەد و سێوێ« 
چارەنووسی  دەبیندرێ،  تراژیدیاكە  بەڕوونی 
ڕەدووكەوت������ن  ك������رداری  ئەنجامدەران������ی 
بەچارەنووس������ی  باش������ووردا   لەكوردس������تانی 

پاڵەوانی ناو ئەم چیرۆكانە چوونە.
لەڕۆژهەڵات������ی كوردس������تان »ئێ������ران« كە 
دیاردەی ڕەدووكەوت������ن بەزۆری و بەرباوی 
هەی������ە و دیمەنەك������ە پێچەوانەیە، یانی هیچ 
دیاردەی  بەئەنجامدەرانی  بەرامب������ەر  كاتێك 
ڕەدووكەوت������ن چ ژن یان پیاو هەڵس������وكەوتی 
بەدەگم������ەن  و  نەنوان������دراوە  توندوتیژان������ە 

لەمێ������ژووی ڕۆژهەڵاتی كوردس������تاندا بووە 
كە كەس������ێك لەس������ەر ئەم دیاردەیە كوژرابێ. 
لەڕۆژهەڵاتی كوردستاندا لەهەموو ناوچەكان 
زیاتر ئەم دیاردەیە لەناوچەی مەنگوڕایەتی 
كە مەودایەكی جوگرافیی������ە دەكەوێتە نێوان 
شارەكانی سەردەشت، پیرانشار، مەهاباد زەقتر 
و زیاتر بووە، ئەمە بەو مانایە نییە ناوچەكانی 
دیكە ئەم دیاردەیەی لێنەبێ، نەخێر لەهەموو 
ئەو ناوچانەی كوردس������تانی ئێران لە ورمێوە 
بگ������رە تا دەگاتە ئیام ئ������ەم دیاردەیە بوونی 
هەیه. ڕەنگ������ە زانینی چیرۆكی ڕەدووكەوتن 
لەزمانی ئەو كەس������انەی ك������ە ئەنجامدەری 
ئەو كردارەن باش������تر خوێنەر ئاگادار بكاتەوە 
و زیاتر لەهۆكارەكان������ی بوونی ئەم دیاردەیە 
بزانن، بۆ ئەم مەبەس������ته چەند پرسیارێكمان 
ئاراستەی  ئەو ژن و پیاوانە كرد كە بەكرداری 
ڕەدووكەوتن و هەڵگرتن ژیانی هاوبەش������یان 
نهێنییەكانی  گێڕانەوەی  ئەمەش  پێكهێناوە، 

ئەوانە:
مام ڕەحمان تەمەن 65 ساڵە دەڵێت، سێ جار 
ژنم هێناوە و هەرس������ێك جاریش هەڵمگرتووە. 
لێم پرس������ی مامە بۆ ژنت هەڵدەگرت، وتی، 
ك������وڕی خۆم بڵێم چ������ی، چەندین جار ڕیش 
س������پی و پیاوماقوڵم ناردە خوازبێنیان چونكە 
دەستكورت و نەدار بووم نەیاندەدامێ و منیش 

مام رەحمان تەمەنی 65 
ساڵە هەر سێ ژنەكەی بە 
رەدوكەوتن هێناوە، پورە 
بەسێ ی خێزانی دەڵێت 

دوای ئەوەی رەدوو كەوتم 
دایكم هاتە لام لای ئاسایی بوو 
لەبەر ئەوەی ئەویش پێشتر 
 لەگەڵ باوكم رەدوو كەوتبوو

كەژاڵ ژنێكی 35 ساڵەیە، 
لەگەڵ ئەوەیدا كە پێشتر 

لەگەڵ كەسێكی دیكە ژیانی 
هاوبەشی پێكهێناوە، بەڵام 

ماوەی ساڵێكە ڕەدووكەوتووە، 
هۆكارەكەی ئەوەیە 10 

ساڵ پێش ئێستا ژن بەژنی 
 پێكراوە

مەهتاب كچێكی 
تەمەن 18 ساڵە

ماوەیەكی كەمە 
رەدووكەوتووە دەڵێت: 

هێمن پێی گووتم بۆ نایەی 
هەڵتبگرم، منیش بێ 

 بیركردنەوە لەگەڵی كەوتم

ئەو  كاردانەوەی  پرس������یم ئەی  هەڵمدەگرت. 
ماڵەی كچت لێهەڵدەگرتن چۆن بوو، گوتی 
بۆ چ دەكەن؟ خۆ پیاوم لێنەكوشتبوون! كچم 
لێی������ان هەڵگرتبوو، چەن������د مانگێك لالووت 

دەبووین و پاشان پێكەوە ئاشت دەبووینەوە. 
پورە بەس������ێ كە ژنی مام ڕەحمانە هاتە ناو 
قس������انەوە و وتی، كاكە ئ������ەودەم خەڵك هێندە 
زۆرزان نەب������وو، هەر بەدوو قس������ان فریومان 
دەخوراد و لەگەڵ پیاوان دەكەوتین. باشە پورە 
بەس������ێ ماڵەوەتان لەس������ەر ڕەدووكەوتن هیچ 
كردارێك������ی توندوتیژیان بەرامبەر نەنواندی؟ 
نا كوڕی خۆم نا!! قسەی خۆمان بێت، دایكم 
ه������ەر زۆر زوو هات������ە لام و یەكترمان بینی، 
ئاخر ئەویش س������ەردەمی خۆی لەگەڵ باوكم 

كەوتبوو. )رەدووكەوتبوو(. 
م������ام ڕەحم������ان و پ������ورە بەس������ێ، نموونەی 
سەردەمی س������ەدان و ڕەنگە هەزاران ساڵەی 
بێ������ت لەڕۆژهەڵاتی  كۆمەڵگەی ك������وردی 
كوردستاندا. بەگۆڕانی سەردەم و پێشكەوتنی 
جیهان دیاردەی ڕەدووكەوتن لەكوردس������تانی 
ئێراندا هەروەك خۆی ماوەت������ەوە، هەرچەندە 
تاڕاددەیەكی زۆر لەكەمی������داوە، چونكە ئەو 
ه������ۆكارەی كە دەبووە مایەی بوونی دیاردەی 
سەرەكی  هۆكاری  كەمبۆتەوە.  ڕەدووكەوتن، 
ڕەدووكەوت������ن بێ ئازادی و سەربەس������تییەك 
بووە كە بەتایبەت������ی ڕەگەزی مێینە نەیبووە 
ئێستا  هاوبەشی،  ژیانی  لەدەستنیشانكردنی 
هیچ بنەماڵەیەك نابێتە كۆسپ لەسەر ڕێگای 

پێكهێنانی ژیانی هاوبەشی منداڵەكانیان..
كەژاڵ ژنێكی 35 س������اڵەیە، لەگەڵ ئەوەیدا 
كە پێش������تر لەگەڵ كەس������ێكی دیكە ژیانی 
هاوبەش������ی پێكهێناوە، بەڵام ماوەی ساڵێكە 
لێدەپرسیم. هۆی  ڕەدووكەوتووە، هۆكارەكەی 
چ بوو لەگ������ەڵ ئەوەیدا هاوس������ەرت هەبوو، 
لەهاوسەرەكەی پێشووت دوو منداڵت هەبوو، 

كەچی ڕەدووكەوتی؟ من 10 ساڵ پێش 
ئێستا ژن بەژنیم پێكرا، هیچ 

یس������تی  و بە

نەدان؟
 ماڵ������ی باوك������م كێش������ەیەكی ئەوتۆیان بۆ 
نەهێنام������ەوە پێش، تەنی������ا برایەكم نەبێت كە 
بۆ ئەو بەژن چووب������ووم. لەگەڵ ماڵی كۆنە 
مێردەكەشم مەسڵەتمان)سوڵحی عەشایەری( 
كرد، مێردەكەی ئێس������تام سێ ملیۆن تمەنی 
دایە بنەماڵەی مێردەكەی پێشووم و كۆتایی 
بەكێشەكە هات. لەو ماوەیەدا قەد مێردەكەی 
پێش������ووت نەدیتۆتەوە؟ بەڵێ یەكجار، ئەویش 
هیچم������ان ڕووم������ان نەب������وو چ������او لەیەكتر 

بكەین...
مەهت������اب كچێك������ی تەمەن 18 س������اڵەیە، 

دەبێت  مانگێ������ك  ه������ەر  هەمووی 
چیرۆك������ی  هەڵگی������راوە، 

نەتەنیا  هەڵگرتن������ەوەی 
بەڵكو بۆخۆشی  ئێمە  بۆ 

سەیرە!
خ������ۆم نەبوو، لەگەڵ هاوس������ەری پێش������ووم 
ڕاستە هاوس������ەر بووین، بەڵام بڕوا بكە هیچ 
یەكترمان خۆش نەدەویس������ت، ناڵێم پێیخۆش 
بوو كە ڕەدووكەوتم، بەڵام زۆریشی پێناخۆش 
نەبوو! ئ������ەوە باش������ترە لەوەی ك������ە خیانەت 
بەیەكتری بكەی������ن. كەوایە كەژاڵ خان گەر 

هەر نیازت هەبوو ڕەدووكەوی بۆ ئیزنت 
دەدا منداڵت هەبێت؟ شەرمێك دایدەگرێ 

و هەست بەشەرمەزارییەكی زۆر و خەمێكی 
قووڵ ڕەنگە ب������ۆ منداڵەكانی بكا، نازانم چ 
بڵێم س������ەد خۆزگە نەمدەب������وون. كەژاڵ خان 
نام������ەوێ برینەكانت ب������ەژان بخەمەوە، بەڵام 
كە هەڵگی������رای و ڕدەووكەوت������ی بنەماڵەی 
هاوسەری پێش������وو و بنەماڵەی باوكت هیچ 

كۆسپ و تەگەرەیەكیان بۆ 
دروست نەكردن؟ 

ریان  ئازا

لە كوردستانی عێراق 
دیاردەی رەدووكەوتن وەك 

لەكەداربوونی شەرەف 
سەیركراوە بۆیە 20 ساڵیش 

بەسەرداچووبێ تۆڵەیان 
 لێكراوەتەوە

لێدا، گوتی كچ������م لەكوێی بۆ نایەوە، گوتم 
دایە ڕەدووكەوتووم. دایكم تێر پێكەنی پێیوابوو 
گاڵتەی پێدەكەم، بەڕاستمە دایە من لەگەڵ 
»هێمن« كەوتووم، دای������ك و باوكم هێمنیان 
چاك دەناسی، بۆیە هەندێك توڕە بوو، گوتی 
كچم ب������ۆ واتكرد خۆ ئێمە قەد بێدڵی تۆمان 
نەكردووە، هەركەس������ێك هاتبات������ە خوازبێنیت، 
ئێمە قسەمان نەبوو. شەو باوكم تەلەفۆنی بۆ 
»هێمن« كرد، هێمن كە زانی باوكمە نەیدەوێرا 
مۆبایلەكە هەڵبگرێت، بەڵام دواتر دەستیدایە 
و گوت������ی »هێمن كوڕم« بۆ واتكرد، خۆ تۆ 
كوڕی ماڵەوە بووی، مۆبایلەكە بدە بەباوكت، 
لەگەڵ باوكی هێمن قس������ەی كرد داوای كرد 

سبەی بێن مەهتاب مارە بكەن.
ناوچەی  بەتایبەت������ی  ئێران  لەكوردس������تانی 
موكریان كە هەموو ناوچەكانی مەنگوڕایەتی 
و پی������ران و مامەش و گ������ەورك و محاڵی...
تاد دەگرێتەوە، لەگەڵ هەركەس������ێك لەوانەی 
كە بەم دیاردەیە ژیانی هاوبەشیان پێكهێناوە 
بدوێ������ی، هەر ئ������ەوە وەڵامەكانیان������ە، یانی 
ئەم دیاردەی������ە نە بەش������ەرم دادەنرێت، نە بە 
لەكەدارییەكی نامووس������ی سەیر دەكرێت و نە 
هی������چ كاتێكیش بەرامب������ەر بەوانەی كە بەم 
كارە هەڵس������اون ك������رداری توندوتیژی كراوە، 
ئەگەر كرابێ������ش زۆر دەگمەن بووە، نزیكەی 
15 ساڵ لەمەوبەر لەگوندێكی پیرانشاردا كە 
هاوسنوورە لەگەڵ كوردستانی باشوور كچێك 
ڕەدوو دەكەوێ������ت و دواتر براكەی دەیكوژێت، 
ئەندامانی بنەماڵەكەی بەیەكجاری كوڕەیان 
نەفرین كرد و ئەویش ب������ۆ یەكجاری ئێرانی 
بەجێهێشت و لەعێراق گیرسایەوە، هەرچەندە 
برای كچە كوژراوەكە دەڵێت من پەش������یمانم، 
خزمەكانم لەكوردس������تانی عێ������راق هانیاندام 
كە ئەم ك������ردارە ئەنجام ب������دەم، ئەگینا قەت 

 ئ������ەو دەگێڕێتەوە، من و »هێمن« یەكترمان 
خۆشدەویست، ڕۆژێك هەر بەپیاسە چووبووین 
بۆ پارك، پێكەوە قسەمان دەكرد و باسی ژیان 
و داهات������ووی خۆمان دەكرد، »هێمن گوتی، 
ب������ۆ نایەی هەڵتبگرم و هەر ئێس������تا بڕۆین، 

منیش بێ بیر لێكردنەوە لەگەڵی كەوتم..
باشە دایك و باوكت كەی زانییان هەڵگیراوی؟ 

كاتژمێر  چوار  نزیكەی 
لەهەڵگرتنەوەك������ەم 
دایكم  تێپەڕیبوو، 
بۆ مۆبایلەكەم 
نگ������ی  ە ز

وامنەكرد، باوكی كچەكە كوڕەكەی لەمیرات 
بێبەری كردووە.

ژنێكی  بەقس������ەی  ڕیپۆرتاژەكەمان  كۆتایی 
بەس������اڵداچووی هۆزی مەنگوڕ دێنین، ئەو 
دەیگوت جاران بەژنێك كە بەحاڵەتی ئاسایی 
مێردی دەك������رد دەمانگ������وت »ئەگەر ژنی 
باش ب������ای هەڵدەگیرای« قس������ەی پیرێژنە 
مەنگوڕەكە هەتا ڕاددەیەك واقیعێكی تێدایە، 
ئەویش ئەوەیە ئەو كەسەی كە هەڵگیراوە زیاتر 
كراوەت������ر و كۆمەڵایەتیتر بووە و دوورەپەرێز و 
گۆشەگیر نەبووە، هەربۆیە مەجال بۆ پێگوتن 
و قسە لەگەڵ كردنی خۆشتربووە و لەئاكامدا 

بەهەڵگرتن كۆتایی هاتووە..

ژنێكی بەساڵداچوو دەیگوت 
جاران بەژنێك كە بەحاڵەتی 

ئاسایی مێردی دەكرد 
دەمانگوت »ئەگەر ژنی 
باش بای هەڵدەگیرای«

لەگوندێكی پیرانشاردا كە 
هاوسنوورە لەگەڵ كوردستانی 
باشوور كچێك ڕەدوو دەكەوێت 

و دواتر براكەی دەیكوژێت، 
ئەندامانی بنەماڵەكەی 

بەیەكجاری كوڕەیان نەفرین كرد 
و ئەویش بۆ یەكجاری ئێرانی 

 بەجێهێشت


